
చాటుపద్యమణిమంజరి








    రాజమహేంద్రవీధిఁ గవిరాజు ననుం గికురించి భర్గకం

    ఠాజితకాలకూటఘుటికాంచిత మైన యమాసచీఁకటిన్?
కడిదిపురమున కరిగి చెప్పినవి—

క. ముదివిటులు విధవలంజెలు

    పదకవితలు మాఱుబాసబాఁపనవారల్

    చదువనిపండితవర్యులు

    కదనాస్థిరవీరవరులు కడిదిపురమునన్.

ఉ. చీరయు ముక్కుముంగరయుఁ జెంపలగంధము చుక్కబొట్టు మం

    జీరఝణంఝణారవముఁ జేతులఁ గంకణనిక్వణంబు నొ

    య్యారపుజాఱుకొప్పును గయాళితనంబును గాని లోన శృం

    గార మొకింత లే దనుటఁ గంటిని యీపురివారకాంతలన్.
రాచవీటి కరిగినప్పుడు చెప్పికొన్న పద్యము—

చ. పసగలముద్దుమోవి బిగివట్రువగుబ్బలు మందహాసమున్

    నొసటవిభూతిరేఖయుఁ బునుంగునతావి మిటారిచూపులున్

    రసికులు మేలు మేలు బళిరా యని మెచ్చఁగ రాచవీటిలోఁ

    బసిఁడిసలాకవంటి యొకబల్జెవధూటిని గంటి వేడుకన్.
దక్షిణదేశమున కరిగినప్పుడు చెప్పినవి—

తే. మేఁతఁ గరిపిల్ల పోరున మేఁకపిల్ల

    పారుఁబోతుతనంబునఁ బందిపిల్ల

    ఎల్లపనులను జెఱుపంగఁ బిల్లిపిల్ల

    అందమునఁ గ్రోఁతిపిల్ల యీయఱవపిల్ల.

సీ. కూడు తలఁపఁ జోళ్ళు కూర కారామళ్ళు

                    చెవులంత వ్రేలాళ్ళు చేలు మళ్ళు

